
Zoambd n ningd sẽn kẽnda sallem, tɩ sẽn kẽndɑ n
ningd zĩid sallem, tɩ neb kɩdg ning neb wʋsg sallem

Yii a Abʋʋ Hʋrayrat nengẽ (Wẽnd yard be a yĩnga) a yeelame: Wẽnd Tẽn-tʋʋmã (Wẽnd
pʋʋsg la A tɩlgr be a yĩnga) a yeelame-: «Zoambd n ningd sẽn kẽnda sallem, tɩ sẽn

kẽndɑ n ningd zĩid sallem, tɩ neb kɩdg ning neb wʋsg sallem».
[Naṣʋn Ṣahɩɩhʋn (Gom-sikdem sẽn manege)] [B zemsa taab a zugu (A Al-Bʋẖaariy la a Muslim n reeg-a)]

Nabiyaamã (Wẽnd pʋʋsg lɑ A tɩlgr be ɑ yĩngɑ) toglame n tʋg pʋʋsgã zʋgdo, nebã ne taab
sʋka "Asalaamu Alaykum wa rahmatʋllaahɩ wa barakaatʋh". Rẽnd sẽn yaa bi-bilf n pʋʋsd
kasema, tɩ zoambd pʋʋsd kẽnkẽnda, tɩ kẽnd pʋʋsd zĩida, tɩ neb nins sẽn yaa bilfã pʋʋsd neb
sẽn yaa wʋsgo.

